MINUTI
Laqgha tal-Kunsill Lokali Il-Fontana
Is-Seba’ Legislatura

[I-Kunsill Lokali tal-Fontana Itaqa’ fis-Sala tal-Komunita’ 1i tinsab fi Triq
Ta’ Mulejja fil-5.30pm.

Saviour Borg — Sindku

Mario Mercieca — Kunsillier

Ivan Attard — Agent Segretarju Ezekuttiv

Minuti
Is-Sindku Saviour Borg ippresieda 1-laqgha.
56.1 Kunsiderazzjoni u Approvazzjoni tal-Minuti

56.1.1 [I-Kunsill approva unanimament il-minuti tal-laqgha tal-Kunsill tat-22 ta’
Dicembru 2016 wara li jsiru lI-korrezzjonijiet mehtiega.

56.1.2 [1-Kunsill approva unanimament il-minuti tal-laggha annwali tal-lokalita’ li saret
fit-22 ta’ Dicembru 2016 u dawn gew iffirmati mis-Sindku u mill-Agent
Segretarju Ezekuttiv.

56.2 Punti mqajma mill-minuti
Is-Sindku Saviour Borg informa lill-Kunsill 1i mill-ahhar laggha tal-Kunsill sal-lum:

56.2.1 Ir¢ivejna risposta minghand I-Inginier Charles Camilleri min-naha tal-
Korporazzjoni ghas-Servizzi tal-Ilma (WSC) li nfetah file bit-talba li ghamilna
sabiex din il-Korporazzjoni tikkunsidra 1i taghmel xoghol fuq servizzi taghha fi
Triq 1-Ghajn gabel ma johrog it-tender ta’ resurfacing ta’ parti minn din it-triq.

56.2.2 Saret laqgha ma’ uffi¢jali tal-MEUSAC rigward il-proposta taghna sabiex nixtru
truck li jahdem bl-energija permezz tal-fondi Ewropej tal-Priority Axis 4 taht il-
Mizura li harget ftit tal-gimghat ilu. Ser nitolbu l-assistenza ta’ persuni
kompetenti li jistghu jghinuna nimlew din l-applikazzjoni li taghlaq fis-7 ta’ April
2017.

56.2.3 Bdiet tigi ippreparata l-applikazzjoni li ser nissottomettu lid-Dipartiment tal-
Gvern Lokali ghad-devoluzzjoni tal-Ghejun u l-area ta’ madwar. Il-Kunsillier
Horace Micallef staqsa ghalfejn ma nitolbux ghad-devoluzzjoni tax-xelter tal-
Gwerra wkoll. Is-Sindku Saviour Borg wiegeb 1i 1-Kunsill kien applika ghad-
devoluzzjoni ta’ dan is-sit flimkien mal-Ghejjun pero’ l-applikazzjoni taghna
kienet giet imwaqqfa peress li dan ix-xelter mhux registrat mill-Gvern bhala
propjeta’ tieghu. Huwa qal li ikkonferma dan mar-Registru tal-Artijiet. Wara
diskussjoni, fuq proposta tas-Sindku, il-Kunsill gabel unanimament li ghandna
naghmlu zewg talbiet separati — wahda lill-Awtorita’ tal-Ippjanar sabiex tiskeda
dan ix-xelter kif ukoll sabiex ix-xelter u madwaru jigi registrati mid-Dipartiment
tal-Artijiet u ohra lid-Dipartiment tal-Gvern Lokali sabiex issir id-devoluzzjoni

tal-Ghejjun, replika tal-Ghajn tal-Logog u l-bankini bil-porfido kif indikati fil-
pjanti preparati.

56.2.4 Gie issigillat il-file bid-dokumentazzjoni relatata mal-interviews li kienu saru fit-
28 ta’ Ottubru 2015 ghall-post ta’ skrivan full-time mal-Kunsill Lokali taghna.
Dan peress li l-file kien instab miftuh meta 1-Agent Segretarju Ezekuttiv dahal
f’din il-kariga f’April 2016. Dan gie issigillat mis-Sindku, 1-Agent Segretarju
Ezekuttiv, is-Sur Jason Curmi u ghandu jigi iffirmat ukoll mill-Kunsillier Horace
Micallef li ma setax jattendi.

56.2.5 Peress li I-Perit John Saliba irrifjuta li joqghod bhala chairman fil-Bord ta’
Evalwazzjoni li ser jaggudika l-offerti mitfugha ghal xoghol ta’ patching fi Triq
il-Kappillan Guzepp Hili u x-xoghol ta’ resurfacing fi Triq John Gaspard Le
Marchant, is-Sindku propona u I-Kunsill gqabel unanimament 1i ghandna nghidu
lill-Perit Gordon Vella.

56.2.6 Sal-lum ghadna ma r¢ivejna l-ebda risposta min-naha tal-Ministeru ghal Ghawdex
rigward it-talba li ghamilna f"Mejju li ghadda sabiex diversi progetti u inizjattivi
fil-lokalita’ taghna jigu iffinanzjati mill-fondi ta’ Eko Ghawdex. Ser nergghu
nibaghtu reminder.

56.2.7 Inhasset il-htiega li jinxtraw diversi pjanti tal-petonja u pakkett fertilizer biex isir
tisbieh fil-lokalita’. Il-Kunsill gabel unanimament li dawn ghandhom jinxtraw.
Dawn ser jintuzaw mal-Ghajn ta’ Bendu u n-ni¢ca tas-Salvatur. Huwa qal ukoll li
ghandhom bzonn tinxtara qasrija gdida ghal Triq il-Ghajn hdejn Ta’ Lippu. Il-
Kunsill gabel li din ghandha tinxtara.

56.2.8 Ir¢ivejna fil-kont bankarju tal-Kunsill is-somma ta” madwar € 1200 taht 1-Iskema
ta’ Finanzjament ghal Restawr ta’ Nic¢e¢ u Postijiet Stori¢i zghar li kien nieda d-
Dipartiment tal-Gvern Lokali fis-sena 2011. Din l-informazzjoni giet verifikata
mill-accountant tal-Kunsill.

56.2.9 Is-Sindku ressaq ghall-attenzjoni tal-membri tal-Kunsill zewg applikazzjonijiet
ghall-permessi mahruga mill-Awtorita’ tal-Ippjanar li jikkonc¢ernaw il-lokalita’
tal-Fontana. I1-Kunsill innota 1-kontenut.

56.2.10 Giet ippubblikata t-tlieta u ghoxrin harga tal-fuljett bl-isem ‘Taghrif mill-Kunsill
tieghek’ fl-okkazjoni tal-festi tal-Milied u I-Ewwel tas-Sena.

56.2.11 Fl-okkazjoni tal-Milied giet imgassma I-ikla ta’ nofsinhar lill-anzjani li jghixu
wehidhom. Tqgassmu ghoxrin ikla mis-Sindku u I-Kunsilliera Horace Micallef u
Carmel Farrugia.

56.2.12 Is-Sindku attenda ghal-laqgha tar-Regjun Ghawdex li saret fil-Banca Giuratale u
li fiha gew diskussi diversi punti li jolqtu lil Ghawdex.

56.2.13 Twahhlu tnax-il qasrija tas-sardinell fit-telgha ‘1 isfel mill-Knisja.

56.2.14 Is-Sindku qal li hemm il-bzonn li tinxtara bandiera gdida bl-arma tal-Kunsill. II-
Kunsill gabel unanimament li din ghandha tinxtara.

56.3 Qari tal-Korrispondenza u ilmenti mir-residenti

56.3.1 Cirkulari numru 1/2017 mahruga mid-Dipartiment tal-Gvern Lokali intitolata
‘Funzjoni dwar iz-Zamma fi Stat Tajjeb u Manutenzjoni tat-Toroq’. Il-Kunsill
innota l-kontenut. Is-Sindku Saviour Borg innota li I-Kunsill ma jinghatax
bizzejjed fondi min-naha tal-Gvern Centrali sabiex ikun jista’ jwettaq din il-
funzjoni tant importanti. Dan ghar-raguni li nghata biss madwar € 13,000 ghall-
manutenzjoni tat-toroq.

56.3.2 Cirkulari numru 2/2017 mahruga mid-Dipartiment tal-Gvern Lokali intitolata
‘Tqeghid ta’ CCTV Cameras f Latrini Pubbli¢i’. II-Kunsill innota I-kontenut.

56.3.3 Cirkulari mahruga mill-Asso¢jazzjoni tal-Kunsilli Lokali li fiha qed jistiednu lis-
Sindki, Vi¢i Sindki u Kunsilliera sabiex jattendu ghal-Laqgha Plenarja tal-
Kunsillieri 1i ser issir nhar is-Sibt 4 ta’ Marzu 2017. Dawk interessati li
jippartecipaw kellhom ¢ans sal-Gimgha 13 ta’ Jannar sabiex jirregistraw l-interess
taghhom. Ghan-nom tal-Kunsill Lokali tal-Fontana ser jattendi 1-Kunsillier
Horace Micallef.

56.3.4 E-mail minghand Ivan Riolo, koordinatur tal-progett ‘The Maltese Sport Culture’,
li fiha ged jitlob lill-Kunsilli Lokali ta’ Malta u Ghawdex sabiex jinnominaw
persuna li tkun tista’ taghti informazzjoni dwar l-attivita’ sportiva fil-lokalita’
rispettiva taghhom. Dan bil-ghan li tingabar kemm jista’ jkun informazzjoni dwar
l-isports fil-lokalitajiet Maltin u Ghawdxin. II-Kunsill innota I-kontenut.

56.3.5 Cirkulari mahruga mill-Asso¢jazzjoni tal-Kunsilli Lokali li fiha qed titlob Ilill-
Kunsilli Lokali sabiex igeddu I-group health insurance policy ghall-impjegati u
ghall-membri tal-Kunsilli Lokali. Din il-polza ta’ assikurazzjoni tkopri I-perijodu

bejn I-1 ta’ Jannar u 1-31 ta’ Dicembru 2017. L-Agent Segretarju Ezekuttiv innota
li din l-assikurazzjoni diga’ thallset wara dec¢izjoni tal-Kunsill li ttichdet fil-laggha
precedenti.

56.3.6 Cirkulari mahruga mill-Asso¢jazzjoni tal-Kunsilli Lokali li fiha qed titlob lill-
Kunsilli Lokali interessati sabiex igeddu l-polza ta’ assikurazzjoni tal-flus ghas-
sena 2017. [1-Kunsill gabel unanimament li din il-polza ghandha tiggedded.

56.3.7 Cirkulari numru 3/2017 mahruga mid-Dipartiment tal-Gvern Lokali intitolata
‘Hatra ta’ Direttur Generali (Gvern Lokali), Twaqgif tad-Divizjoni ghall-Gvern
Lokali u Nomenklatura gdida ghad-Direttur (Gvern Lokali)’. [1-Kunsill innota 1-
kontenut.

56.3.8 E-mail mid-Dipartiment tal-Gvern Lokali li fiha d-Dipartiment qged jinforma lill-
Kunsilli Lokali rigward sejha ghal progetti iffinanzjati mill-°Asylum, Migration
and Integration Fund’ mahruga mis-Segretarjat Parlamentari ghall-Fondi Ewrope;.
[I-Kunsill innota l-kontenut. Is-Sindku qgal 1li din is-sejha ma tapplikax ghal-
lokalita’ tal-Fontana.

56.3.9 E-mail minghand Dr. Marc Sant, President tal-Assoc¢jazzjoni tal-Kunsilli Lokali,
li fiha ged jistieden rapprezentanza mill-Kunsilli Lokali Ghawdxin sabiex tattendi
ghal sessjoni ta’ informazzjoni dwar mizura li ser tohrog rigward accessibilita’ ta’
toroq rurali. Din is-sessjoni ser issir nhar it-Tlieta 31 ta’ Jannar u ghaliha ser
jattendi s-Sindku Saviour Borg.

56.3.10 Direttiva Numru 1/2017 mahruga mid-Dipartiment tal-Gvern Lokali intitolata
‘Accounting Treatment ta’ Assi Fissi (Non-Current Assets)’. 11-Kunsill innota -
kontenut. Din id-direttiva diga’ ghaddiet lill-accountant tal-Kunsill ghall-
attenzjoni tieghu.

56.3.11 Cirkulari numru 4/2017 mahruga mid-Dipartiment tal-Gvern Lokali intitolata
‘Gheluq tas-Sena Finanzjarja’. I1-Kunsill innota l-kontenut. Din i¢-¢irkulari diga’
ghaddiet lill-accountant tal-Kunsill ghall-attenzjoni tieghu.

56.3.12 E-mail minghand is-Sur George Refalo, Segretarju Ezekuttiv tar-Regjun
Ghawdex, li fiha ged jistieden lil rapprezentant tal-Kunsill sabiex jattendi ghal
seminar informattiv dwar ‘Valletta 2018’ li ser isir nhar 1-Erbgha 1 ta’ Frar 2017
fie-Cittadella. Ghan-nom tal-Kunsill ser jattendi s-Sindku Saviour Borg.

56.3.13 Parir legali minghand 1-Avukat Dr. Jean Paul Grech LLD rigward il-kaz tal-ex-
Segretarju Ezekuttiv tal-Kunsill Lokali li ma ressqitx fil-hin korrispondenza
relatata mal-polza tal-assikurazzjoni tas-sahha tal-Kunsillieri ghas-sena 2016 u li
kawza ta’ hekk il-Kunsill kellu johrog xi spejjez li kienu dovuti taht din -
assikurazzjoni. Wara li nqara dan il-parir legali, il-Kunsill qabel unanimament li
ghandu jimxi mar-rakkomandazzjoni moghtija.

56.3.14 [ttra minghand Tonio Ellis, rapprezentant tal-kumpanija Gozo Concrete Products,
li fiha hu qed joggezzjona ghad-dec¢izjoni mehuda mill-Kunsill Lokali tal-Fontana
lura fis-sena 2012 li ma jaghtix l-offerta imsemmija lil din il-kumpanija. Dan
minkejja li din il-kumpanija tefghet l-irhas offerta. Ghas-Sur Ellis, ir-ragunijiet li
ged jaghti 1-Kunsill permezz tal-esperti teknici tieghu biex jissostanzja d-dec¢izjoni
tieghu huma, fil-fehma tieghu, trivjali u ghaldagstant ged jitlob li din id-dec¢izjoni
tigi annullata. Wara 1i nqrat l-ittra shiha, is-Sindku Saviour Borg propona u I-
Kunsill gabel unanimamement li ghandna nibaghtu din I-ittra lill-Avukat Dr. Jean
Paul Grech LLD sabiex jirrispondih lura.

Matul dan ix-xahar ma kellniex ilmenti uffi¢jali fil-Kunsill.

56.4 Komunikazzjoni mis-Sindku fosthom l-approvazzjoni tal-estimi finanzjarji
annwali (budget) ghas-sena 2017 u l-approvazzjoni tal-performance appraisals
tal-impjegati fl-uffi¢¢ju tal-Kunsill

Is-Sindku Saviour Borg informa lill-Kunsill li:

56.4.1 Gie avvi¢inat minn Ivana Mizzi ta’ ‘Cini’s Bakery’ rigward l-gheluq ta’ Triq il-
Kappillan Guzepp Hili bil-konsegwenza li qed ikollhom telfien ta’ bejgh tal-hobz.
Wara diskussjoni, is-Sindku propona li ghandna nitolbu laggha ma’ Transport
Malta sabiex naraw Xx’possibilitajiet jezistu meta din it-triq principali tkun
maghluga biex it-traffiku jghaddi minn bnadi ohra. [I-Kunsillier Horace Micallef
qal 1i huwa jagbel ma’ din il-proposta pero’ 1-Kunsill irid ikollu pozizzjoni qabel
imur ghal din il-lagqgha. Wara diskussjoni, il-Kunsill gabel unanimament li
m’ghandniex nohorgu permessi ghal xoghol fi Triq il-Kappillan Guzepp Hili
qabel 1-ghaxra ta’ filghodu pero’ jekk ikun hemm htiega ta’ xoghol urgenti ta’
gurnata shiha li jrid jibda bilfors qabel dan il-hin, ghandna nevalwaw skont il-kaz.
Is-Sindku innota li diga’ ghandna arrangament ma’ Transport Malta sabiex qabel
id-disgha ta’ filghodu ma jinghalqux toroq fil-Belt Victoria u fil-Fontana
minhabba kongestjoni tat-traffiku. Ser niehdu hsieb ninfurmaw lill-iskrivan b’dan
l-arrangament u dwar il-possibilita’ 1i hu jiehu hsieb jinforma lis-sidien tan-

negozji ta’ Triq il-Ghajn kull meta jkun ser isir xi gheluq ta’ toroq biex hekk
jitnaqqgas l-inkonvenjent.

Is-Sindku Saviour Borg qal ukoll 1i mhux gust li r-residenti tal-Fontana qed
ikollhom ihallsu ghal servizz ta’ uffi¢jal ta’ Transport Malta li jiswa € 14 kull
siegha meta jistghu jinqgdew b’rati orhos ta’ € 7 orhos permezz tal-gwardjani
lokali. IlI-Kunsillier Horace Micallef qal li mhux dejjem ikun possibbli li
jintbaghat gwardjan minhabba n-nuqqas ta’ rizorsi umani. Wara diskussjoni, il-
Kunsill gabel unanimament li ghandna nigbdu l-attenzjoni tal-iskrivan tal-Kunsill
sabiex l-ewwelnett jiccekkja jekk ikunx hemm servizz ta’ gwardjan lokali
disponibbli qabel ma jigi ibbukkjat I-uffi¢jal ta’ Transport Malta.

56.4.2 Ir¢ivejna korrispondenza minghand Nicoline Sagona, rapprezentanta ta’ Heritage
Malta, 1i fiha ged titlob lill-Kunsilli Lokali Ghawdxin sabiex jinnominaw persuna
b’gharfien fl-istorja sabiex tassisti lill-Heritage Malta fl-implimentazzjoni tal-
Muzew Ghawdex li ser jigi zviluppat fis-sit tal-Liceo Ninu Cremona. I1-Kunsill
gabel li ghandna nahsbu f’xi hadd mil-lokalita’ tal-Fontana li jista’ jghin lil
Heritage Malta £ dan ir-rigward.

56.4.3 Ir¢ivejna ilment minghand Dr. Kris Borg LLD rigward is-sinjali li jipprojbixxu I-
ipparkjar li gew mizbugha ricentement minn Transport Malta fac¢cata tar-
residenza tieghu fi Triq Wied Siekel. Dr. Borg ged jilmenta li dawn is-sinjali
riedu jsiru aktar ‘il fuq minhabba li kif saru, ma ghandhom l-ebda skop. Fid-dawl
ta’ dan, is-Sindku Saviour Borg propona u I-Kunsill gabel unanimament li
ghandna nitolbu l-approvazzjoni ta’ Transport Malta sabiex dawn is-sinjali jigu
spustjati aktar ‘il fuq quddiem il-garaxx tar-residenza tieghu.

56.4.4 Hemm bzonn li tinxtara z-zebgha bajda ghas-sinjali tat-traffiku fit-toroq. IlI-
Kunsill gabel li din iz-zebgha ghandha tinxtara.

56.4.5 Tinhass il-htiega li jsir iz-zbir ta’ zewg harrubiet li hemm fi Triq il-Kardinal
Alessandro Franchi. Il1-Kunsill qabel unanimament 1li ghandna nitolbu I-
awtorizazzjoni tat-Tree Permitting Unit fi hdan 1-Awtorita’ tal-Ippjanar (PA)
gabel nipproc¢edu bix-xoghlijiet ne¢essarji.

56.4.6 L-Agent Segretarju Ezekuttiv Ivan Attard ipprezenta lill-Kunsill Lokali kopja tal-
estimi finanzjarji annwali (budget) ghas-sena 2017 kif ippreparati mill-accountant
tal-Kunsill, is-Sur Daniel Galea. Wara diskussjoni, is-Sindku propona u 1-Kunsill
gabel unanimament li ghandna nitkellmu mas-Sur Galea sabiex f"dawn l-estimi
jinkludi I-progetti infrastrutturali li I-Kunsill ghandu I-hsieb 1i jimplimenta matul

din is-sena. Dawn jinkludu x-xoghol ta’ patching fi Triq il-Kappillan Guzeppi
Hili u x-xoghlijiet ta’ asfaltar fi Triq il-Ghajn (bejn Pjazza Santu Wistin u Triq il-
Kappillan Guzepp Hili) u l-ahhar hamsa u tletin metru ta’ Triq John Gaspard Le
Marchant. Dawn l-estimi ghandhom jigu approvati fil-laqgha li jmiss.

56.4.7 L-Agent Segretarju Ezekuttiv Ivan Attard ipprezenta lill-Kunsill kopja tal-
quarterly financial report ghall-perijodu Lulju-Settembru 2016 kif ippreparat
mill-accountant tal-Kunsill. Mill-1 ta’ Jannar sat-30 ta’ Settembru 2016, il-
Kunsill Lokali tal-Fontana kellu dhul finanzjarju ta’ € 107,000 u hrug ta’ € 67,000
— bilan¢ ta’ € 40,000. Dan ir-rapport finanzjarju kien approvat unanimament mill-
Kunsill. Ser ninsistu mal-accountant sabiex jikkonkludi x-xoghol fuq il-quarterly
financial report ghall-perijodu Ottubru-Dicembru 2016 biex hekk dan ir-rapport
ikun jista’ jigi approvat fil-laqgha li jmiss.

56.4.8 [I-Kunsill Lokali iddiskuta l-performance appraisals tal-ex-Segretarju Ezekuttiv
Odette Camilleri, 1-Agent Segretarju Ezekuttiv Ivan Attard u I-iskrivan tal-Kunsill
Christopher Buhagiar.

Is-Sindku Saviour Borg qal li I-Agent Segretarju Ezekuttiv ged jaqdi dmiru tajjeb
hafna u fil-hin li jkun disponibbli fil-Kunsill, ged jaghmel kull ma jista’ sabiex
jattwa d-decizjonijiet mehuda fil-Kunsill. Ghaldagstant huwa propona 1li ghandu
jinghata performance bonus ta’ 8%. Il-Kunsilliera Horace Micallef u Mario
Mercieca ma qablux u galu li f°dan il-kaz ghandu jinghata performance bonus ta’
10% 1i huwa I-massimu stabbilit fir-Regolamenti tar-Rizorsi Umani tal-Kunsilli
Lokali. Peress 1i ma kienx hemm qbil, ittiched vot. Bi tliet voti favur u tnejn
kontra, il-Kunsill idde¢ieda 1i 1-Agent Segretarju Ezekuttiv ghandu jinghata
performance bonus ta’ 8%.

Is-Sindku Saviour Borg qgal li 1-ex-Segretarju Ezekuttiv tal-Kunsill wettqet numru
ta’ nuqqasijiet matul iz-zmien li damet fil-kariga. Fid-dawl ta’ dan, huwa propona
li 1-ex-Segretarja ghandha tinghata performance bonus ta’ 5% li huwa l-minimu
stabbilit fir-Regolamenti tal-Kunsilli Lokali. II-Kunsilliera gablu unanimament
mar-rakkomandazzjoni tas-Sindku. Wara, is-Sindku informa lill-Kunsill li nstab
il-performance appraisal tas-Sinjura Odette Camilleri ghas-sena 2014 li ma
kellux il-handwriting tieghu. Huwa wrieh lill-membri prezenti u iddikjara li pagni
3 u4ta’ dan id-dokument m’ghandux il-handwriting tieghu.

Is-Sindku Saviour Borg qal li I-iskrivan tal-Kunsill ged iwettaq diversi nuqqasijiet
fil-hidma tieghu u hemm bZonn ta’ hafna titjib. Ghaldagstant, huwa propona li 1-
iskrivan ghandu jinghata performance bonus ta’ 3% li huwa I-minimu stabbilit fir-

Regolamenti tal-Kunsilli Lokali. II-Kunsilliera Horace Micallef u Mario Mercieca
ma gablux ma’ din il-proposta ghax qalu li l-iskrivan ma kienx mghallem
bizzejjed dwar il-proceduri tal-Kunsilli mis-superjuri tieghu u ghaldagstant
ghandna naghtuh aktar zmien. Barra minnhekk, il-Kunsillier Horace Micallef
stagsa wkoll jekk l-iskrivan hux qieghed jaghmel kollox hazin biex qed jigi
propost li jinghata l-minimu tal-performance bonus. Peress li ma kienx hemm
qgbil, ittiehed vot. Bi tliet voti favur u tnejn kontra, il-Kunsill iddec¢ieda li 1-
iskrivan ghandu jinghata performance bonus ta’ 3%.

56.4.9 [I-Kunsillier Mario Mercieca staqsa dwar fiex wasal ix-xoghol ta’ installazzjoni
ta’ hadida ta’ protezzjoni mar-residenza tas-Sur Joseph Grima li joqghod f'numru
100, Triq il-Kappillan Guzepp Hili, Fontana. Dan peress li din il-hadida giet
approvata fil-laqgha tat-30 ta’ Settembru 2016 u jidher li sal-lum ghadha ma
twahhlitx. II-Kunsill gabel li ghandna ninkarigaw lill-haddiema assenjati maghna
biex ikunu jistghu jaghmlu dan ix-xoghol.

56.4.10 [I-Kunsillier Horace Micallef talab sabiex jitwahhlu z-zewg doggy bins 1i kienu
approvati mill-Kunsill fi Triq Wied Siekel u Triq Ghajn Tuta. I1-Kunsill gabel li
dawn ghandhom jitwahhlu. Is-Sindku Saviour Borg propona li ghandna nixtru
doggy bin ichor ghal Triq Ta’ Mulejja. II-Kunsill gabel unanimament li dan
ghandu jinxtara.

56.5 Approvazzjoni tal-Pagamenti

L-Agent Segretarju Ezekuttiv ipprezenta lill-membri tal-Kunsill l-iskeda ta’
pagamenti ghall-konsiderazzjoni u l-approvazzjoni taghhom.

Rigward il-pagament tas-Sur Carmel Xerri ghax-xoghol ta’ tindif fil-latrina
pubblika fi Trig Ta’ Mulejja ghal matul ix-xahar ta’ Di¢embru 2016, il-Kunsill
gabel 1i minnu ghandu jingata’ l-ammont dovut lis-Sur Emmanuel Conti ghax-
xoghol ta’ tindif i ghamel fl-istess latrina u spejjez ohra.

Rigward il-pagament ta¢-Cima Restaurant ghall-ikla tal-Milied ghall-iszaff u 1-
Kunsilliera li saret nhar it-Tlieta 27 ta’ Dicembru 2016, il-Kunsill gabel 1i ghandu
jithallas biss l-ammont ta” € 150 skont id-direttiva moghtija mid-Dipartiment tal-
Gvern Lokali. Id-differenza ta’ € 45.75 ser tingasam ugwalment bejn is-Sindku,
il-Kunsillier Carmel Farrugia, il-Kunsillier Horace Micallef, I-Agent Segretarju
Ivan Attard u l-iskrivan Christopher Buhagiar li attendew ghal din 1-ikla.

Rigward il-pagamenti dovuti lill-Wasteserv Malta relatati ma’ tipping fees ghax-
xhur ta’ Novembru u Dicembru 2016, il-Kunsill gabel unanimament li dawn
ghandhom jigu temporanjament sospizi sakemm l-accountant tal-Kunsill
jivverifika l-ammonti li ghandna naghtu f*dan ir-rigward.

[I-pagamenti 1-ohra gew approvati unanimament u ¢-cedola ta’ pagamenti giet
iffirmata mis-Sindku u mill-Agent Segretarju Ezekuttiv.

Il-laggha tal-Kunsill Lokali intemmet fit-8.30pm u giet aggornata ghal nhar I-
Erbgha 22 ta’ Frar 2017 fil-5.00pm b’agenda li tkun komunikata aktar ‘il

quddiem.
IFFIRMATA IFFIRMATA
Saviour Borg Ivan Attard
Sindku Agent Segretarju Ezekuttiv

Kunsill Lokalill-Fontana — Is-Seba’ Legislatura — Laggha Numru 56 26 ta’ Jannar 2017



